
Informatë për  mediat  
Treguesit për matjen e cilësisë së punës në shkolla 
 
Inspektorati Shtetëror i Arsimit (ISHA), me përkrahjen e USAID-it, përpiloi tregues të për 
matjen cilësisë së punës së shkollave fillore dhe të mesme në Maqedoni. Treguesit për 
cilësi në punën e shkollave paraqesin një platformë të vetme për matjen e cilësisë së 
shkollave, përbrenda shkollës me anë të vetë-evaluimit, dhe nga jashtë nga ana e ISHA-
së nëpërmjet evaluimeve të integruara. 
 
Më 27 janar, Treguesit për cilësi në punën e shkollave u prezantuan para gjithë 
drejtorëve të shkollave fillore dhe të mesme dhe të gjitha palëve kyçe të përfshira në 
fushën e arsimit. Drejtori i Misionit të USAID-it, Majkël Fric e theksoi rëndësinë e 
treguesve për përmirsimin e arsimit në Maqedoni. “Përdorimi i këtyre treguesve i 
mundësoi inspektoratit t’i krahasojë rezultatet nga evaluimet integrale në nivel kombëtar 
dhe të hartojë raport vjetor për cilësinë e arsimit, i vetmi i këtij lloji jo vetëm në Maqedoni, 
por edhe në mbarë regjionin” - tha ai.  
 
Ministri i Arsimit dhe Shkencës, Nikolla Todorov, shtoi: “Një element i rëndësishëm gjatë 
diagnostifikimit të cilësisë së punës së shkollave është të kesh tregues objektiv për 
matjen e nivelit të cilësisë. Qëllimi i këtyre treguesve është të sigurojë vështrim preciz në 
punën e shkollave dhe të japë rekomandime për përmirsim të mëtutjeshëm.”   
 
Treguesit për cilësi në punën e shkollave është vetëm një nga rezultatet e shumta të 
arritura gjatë zhvillimit të kapaciteteve të ISHA-së, përkrahur nga Programi i USAID-it 
për zhvillim njerëzor dhe institucional. Gjatë pesë viteve të fundit, Programi i USAID-it 
për zhvillim njerëzor dhe institucional ka punuar me inspektorët e ISHA-së për ta bërë 
procesin e evaluimit të shkollave sa më efikas, profesional dhe objektiv. Duke u bazuar 
në rezultatet e evaluimeve të shkollave, inspektorët e ISHA-së përpiluan Raportin vjetor 
për cilësinë e procesit arsimor në shkollat fillore dhe të mesme në Maqedoni. 
 
Shënime për redaktorët:    
 
Programi për zhvillim njerëzor dhe institucional është program pesëvjeçar i financuar nga USAID-i, 
ndërsa impelmentohet nga Mësimi Botëror. Qëllimi i programit është që të përmirësohet puna e 
institucioneve që janë kyçe për ardhmërinë e Maqedonisë. Në fushën e arsimit janë të kyçur 
Inspektorati Shtetëror i Arsimit dhe Byroja për Zhvillimin e Arsimit, si dhe Qendra për Arsim 
Profesional dhe Trajnim.  
 
Populli amerikan nëpërmjet USAID-it nga viti 1993 ka investuar rreth 500 milionë dollarë në 
Maqedoni. USAID-i zbaton projekte që krijojnë vende pune, zvogëlojnë korrupsionin dhe përgatisin 
nxënësit në Maqedoni për punë. Këto iniciativa e përmirësojnë cilësinë e jetesës dhe përkrahin 
tranzicionin në Maqedoni drejt një demokracie stabile dhe prosperuese.  
USAID siguron ndihmë ekonomike dhe humanitare në më shumë se 100 vende. Për më shumë 
informata, Ju lutemi ta vizitoni web faqen: http://macedonia.usaid.gov. 

 


